    Россияса Президентлӧн 2012 во ӧшым тӧлысь 12 лунся посланиеысь шӧр положениеяс олӧмӧ пӧртӧм кузя республиканскӧй мероприятиеяслысь план збыльмӧданног котыртӧм вылын тшӧктӧма нӧшта на уджавны

     Коми Республикаса Юралысьӧс вежысь Алексей Чернов тшӧктіс Коми Республикаса экономика сӧвмӧдан министерстволы вежон чӧжӧн помӧдз вайӧдны План збыльмӧдан бала кузя удж, торйӧн сувтлыны петкӧдласъяс вылӧ, кутшӧмъясӧдз колӧ воӧдчыны. Татшӧм жӧ тшӧктӧм А. Чернов сетіс Коми Республикаса национальнӧй политика министерстволы.

       «Тіян докладын абу стӧчлуныс: колӧ вӧчны, збыльмӧдны, воӧдчыны, - кывъяс, кодъяс абу йитчӧмаӧсь стӧч лыдпасъяскӧд. А кодлы да мый колӧ вӧчны, мый вежны лыд да ногтуй серти - татшӧм юӧрыс абу. Та вӧсна юӧрсӧ колӧ вежны», - тӧдчӧдіс Алексей Чернов.

         Коми Республикаса национальнӧй политика министерстволысь докладсӧ сідзжӧ тшӧктісны выль пӧв видзӧдлыны да уджыштны сы вылын. Коми Республикаса Юралысьӧс вежысь тшӧктіс индыны, кутшӧм ногӧн Россия Президентлӧн послание серти нуӧдӧм мероприятиеяс тӧдчисны войтырсикаскостса йитӧдъяс вылӧ да эмӧсь-ӧ юалӧмъяс, кутшӧмъясӧс решитӧм вылӧ колӧ примитны торъя мераяс.

        «Ме кора Веськӧдлан котырлӧн заседаниеса либӧ татшӧм сяма мукӧд сӧвещаниеса участвуйтысьясӧс гӧгӧрвоны — ми тані аддзысьлам ог сы ради, медым кодӧскӧ прӧста сідз кывзыштны либӧ мыйкӧ прӧста сідз висьтавны. Ми чукӧртчам тіянкӧд, медым ӧтув видлавны юалӧмъяс, стӧчмӧдны найӧс. Кора пыдди пуктыны ӧта-мӧдӧс да дасьтыны докладъяснытӧ пыдісянь да стӧча», - содтіс Алексей Чернов.
